
 

  

 
 
 
 
 
 
 
 
 
 
Havaktitiyut uvalu havaktut maligahait hapkua the Aanniqtailinikkut Maligat  uvalu ilauyut maliguagahat unguvaqtiginikkut 
uqughimaniqnik-halumaiqhimayunik tamayat hamanga havakvikni. 
 
HUNAUVA UQUKNIQ? 
Uquknigit ilangat nunat paqaitauyut hilatiptingni. Nauhimayut 
nunamin uvalu tuquhimayut uvalu auhimayut. Hilatiptingni, 
uqukniit auladjutauyut atungauyanik tuqupkaiblutik, qiuknik 
uvalu aalat uumayut nunami. Ivitaangit aalakiit ilauyut 
hungayaaqtut, qingnagiktut, qakuqtat, maglungayut uvalu 
aupayaangayutlu . Uqughimaniit mitqutut uvalu 
qaalinganaqhutik. Mamaiqhutik nunatut tipait nainaqtut 
uqukniit.  
 
Iluani iglut uquknigit nauhimayut inuuhiqmun qayangnaqtut. 
 
AYUNGANAUTILGIT INUUHIQMUN HAFFUMUNGA 
UQUKNIQMUN PIHIMAYUT 
Nalunaqtunik ihivgiuqtit pidjutigiyait uqukniit uvalu 
atipkaqniqmun igluqpait angikliyuumiqtuq qayangnaqtut 
inuuhiqliqnaqtut ilauyut: 

• Iiyiknun, qingaqmun uvalu igiaqmunlu:  
• qalughuqhuni uvalu nuvait ivyuhiblutik;  
• nivyaaqhuni aniqhaqtagumi uvalu angayuktighuni;  
• uvinikliqhuni; uvalu  
• aalakiinik uvinikliqhutik. 

Inuit alaakiinik mihingnautiqaqtut uvalu qanugilidjutait 
uqukniqmun, uvalu ilait inuit qanugilingilutik uqukniqmun. 
Ilait iglup iluani tingivgalaaqtut ingataqhutik aaniaqniit 
inungni pidjutiqaqtut hakuiqhimayut ilumingni, imaatun 
aalamit inungmit timaanit iluanit himauhiqhimayunun, 
uvaluuniin inuit leukemiaqhimayut uvalu aukluktut.   Inuit 
ihumaaluktut haffumunga uquknikkut ihuilaqutiyut 
inuuhiqmingnun uqaqtughauyut munaqhinun. 

 
 
 
 
 
 
 

MALIGAHALIQIYUN, ATUQTAGHAIT, MALIKTAGHAT, UAVLU 
NAKUUYUMIK ATUGHIMAAQTUGHAT 
Piqangituq naunaitkutinik uqukniqmun uvani havakviani 
aanniaq anniqtailiqinirmun maliguagahanik uvani 
Nunatsiaqmi uvanilu Nunavunmi. Kihimi, havaktut 
piyaaqaqtut ataani  Naunaitkutaa  4(1)(b) haffuma 
Aaniqtailinikkut Maligaq. Naunaitkutaa 4(1)(b) uqaqhimayuq 
havaktitiyut piyughat tamainik ihuaqtumik qayangnautinik 
aaniataililugit inuit havakvingmingni.  
 
Havaktitiyutpiyughat ihuaqtumik hapkuninga inmi Havaatigut 
Aanniaqtailiniqinirmut Aanniqtailiqinirmutlu hulidjutit 
upautinikkut haffumunga uqukniqmun.  Haffumuuna 
naunaitkutanik uqukniqmun maliguagahaniingitut, 
ilihimayauyut havakvikyuani atughimaaqnikkut uvani Kanatami 
uquiyailutik havakvikni. 
 
UQUKNIKKUT HALUMAQTIGINIKKUT ATUQTAUYUT 
Takuguvit uqukniqmik havavikmi, tamaat uqughimania 
naunaiyautauyuq qayagilugit atuqtait halumaqtigiyunun. 
Uqukniqmik halumaqtigiyut qanuginiit naunaiyaqtauyut 
qanuginiit; mikiyuq, angiluangituq uvalu angiyuq. 
 
Titiraqlugit 
Titiraqhimayut qayangnautit havauhiit uqukhimangit 
halumaqtinikkut ikayuutigiyait havaktut tautuktitiblutik 
maligahani, nakuutqiamik atuqniq, uvalu qayagititiaqninga. 
Piyughat tamaat ihuaqtumik qayagilugit aaniaqtailinikkut 
inungnun havakvikmingni. Ihuinaaqtuqangniaqtuq 
tunihinikkut atugahanik uqaqnikkut uvaluuniin pihimayunik 
kangiqhinikkut havakvikni qayangnaqnikkut piyaghanik. 
Titiraqhimayut qayangnaqnikkut atuqhimayut 
naunaiyaqhimayut qanuq piyaghanik ilitugitiaqniaqtut. 

Havaktitiyut uvalu havaktut maligahait hapkua the Aanniqtailinikkut Maligat  uvalu ilauyut maliguagahat unguvaqtiginikkut 
uqughimaniqnik-halumaiqhimayunik tamayat hamanga havakvikni. 
 
Ihuaqtumik Ayuiqhaqniq Havaktunun 
Ilauyuq pihimalutik titiraqhimayunik aaniqtailinikkut 
atugahanik, havaktitiyut ayuiqhaiyughat. 

Titiraqhimayun atugahat pitquhimayughat hapkuninga: 
• anginia uqughimangup; 
• qanugininga uqukhimayup halumaqtighaq;  
• titiraqhimayunik halumaqhitigahnik;  
• inmi aaniqtailidjutinik halumaqhitinik pihyaghanik;    
• aningingikkut aaniaqtailiniqkkut-qanugininga 

anighaaqtaut, nakuuninga uuktuutip naunaitkutaa;  
• uquknia uquingiyainikkut havauhigha;  
• havaktip uquingiyainikkut havauhigha;  
• ikianiitut anighaagutit uuktuutit;  
• uutuutit qanuginia, tahapkununga qayangnaqtut 

tamayat imaatun asbestosmik uvalu akilgutlu; 
uvalu  

• qilamiuqnikkut kiudjutighanik upalungaiyaqnikkut. 
 
Havaligumik uqughimayumik ihivgiuqnikkut, 
Qanugilittailiniqmut Havaktit piyughat havaktitiyut 
tunihilutik titiraqhimayunik uquknikkut halumaqhinikkut 
havauhighaanik 
 
Munagininut Pitquhit 
Ilauyut haffumunga uqukmik halumaqhiyut havauhighaa, 
havaktitiyutlu piyughat titiraqhimayunik atugahanik 
uqautigilugu tamaat havaatigut aanniaqtailiniqinirmut 
aanniqtailiqinirmutlu havakvikni ilauyut iukaqnikkut 
aaniqtainiq, aaniqtuliginiqmun uvalu  Workplace Hazardous 
Materials Information System (WHMIS). 

IKAYUUTIGHAT 

Hapkuat uquknikkut halumaqhinikkut atugahat 
ikayuutauniaqtut havaktunun pidjutigiblugu hamna  
Aaniqtailinikkut Maligaq  uvalu pittaaqtunullu Maligangit 
unguvatiginahualiqata angiyumik halumailgumik uvaluuniin 
ihivgiuqtut uqukniqmik pidjutiqaqat. Havaktitiyut 
piyughaugaluitlu uqaqatigilugit ayuittut iglup iluani ikiannitut 
anighaagutikkut ayuittut ikaugiangini naunaiyaqlugu hapkua 
uvalu aalat piigagilagit atugahat. 

